
1. Il-Kummissarju tat-Taxxi ressaq rikors li jgħid hekk: 

 

Illi d-Direttiva tal-Kunsill Nru. 2010/24/UE tas-16 ta’ Marzu 2010 dwar l-Assistenza Reciproka 

ghall-Irkupru ta’ talbiet relatati ma’ Taxxi, Dazji u Mizuri Ohra hija implimentata u suggetta ghall-

ligi ta’ Malta permezz ta’ l-Ordni tal-2012 dwar l-Assistenza Reciproka ghall-Irkupru ta’ Talbiet li 

ghandhom x’jaqsmu ma’ Taxxi, Dazji u Mizuri Ohra (Avviz Legali Nru. 153 tas-sena 2012); 

Illi bis-sahha ta’ din l-Ordni u ta’ din id-Direttiva, l-Kummissarju tat-Taxxi f’isem il-Ministeru tal-

Finanzi, bhala l-Awtorita’ kompetenti f’Malta, hu moghti l-poter sabiex meta jkun hemm talba 

valida minn Stat Membru ta’ l-Unjoni Ewropea hu jkun jista’ jigbor it-taxxa dovuta lil dak l-Istat 

Membru meta tali persuna li ghandha dak id-dejn tkun tinsab f’Malta; 

Illi skond l-istess Ordni u Direttiva tali talba minn Stat Membru tigi ttrattata bhallikieku din kienet 

talba dwar dejn civili dovut lil Gvern ta’ Malta u li l-awtorita’ kompetenti f’Malta tkun awtorizzata 

kif imiss li tigbor; 

Illi s-socjeta’ intimata giet indikata mill-awtorita’ kompetenti Finlandiza, membru ta’ l-Unjoni 

Ewropea, bhala persuna li ghandha kont ta’ Taxxa fuq il-Valur Mizjud fl-ammont ta’ disgha u sittin 

elf sitt mija u sbatax-il Ewro u disgha centezmi (€69,617.09), u dan kif jirrizulta mill-istrument 

anness ma’ dan ir-rikors bhala Dok. A, flimkien ma’ l-imghaxijiet skond il-ligijiet ta’ Malta, dovuti 

mis-socjeta’ intimata mid-data tan-notifika ta’ dan ir-rikors sad-data tal-pagament effettiv; 

Illi l-esponent hu sodisfatt illi fir-rigward ta’ din it-talba gew imharsa l-htigijiet kollha relevanti tad-

Direttiva hawn fuq imsemmija; 



Illi s-socjeta’ intimata hi socjeta’ Maltija u ghalhekk ghandha presenza u indirizz f’Malta u ghalhekk 

ir-rikorrent ghandu d-dritt li jigbor minghandha l-ammont totali hawn fuq imsemmi f’isem l-

awtorita’ kompetenti tal-pajjiz membru ta’ l-Unjoni Ewropea hawn fuq imsemmi; 

Illi skond l-Ordni u d-Direttiva hawn fuq imsemmija din il-Qorti hija moghtija l-poter u l-obbligu 

li tirregistra d-dokumenti annessi ma’ dan ir-rikors u dawk id-dokumenti ghandhom, malli jsir dan, 

jikkostitwixxu titolu ezekuttiv, kif ukoll li tinnotifika lis-socjeta’ intimata b’dan ir-rikors u bid-

dokumenti mieghu annessi. 

Ghaldaqstant, l-esponent, skond il-poteri lilu moghtija ai termini tad-Direttiva hawn fuq imsemmija, 

jitlob bir-rispett lil din il-Qorti joghgobha, fl-ewwel lok tordna r-registrazzjoni tad-dokument anness 

ma’ dan ir-rikors bhala kopja ufficjali taghha biex b’hekk l-istess dokument jikkostitwixxi titolu 

ezekuttiv u fit-tieni lok tordna li kopja ta’ dan ir-rikors u tad-dokument mieghu anness jigu notifikati 

lis-socjeta’ intimata skond id-disposizzjonijiet relevanti tal-Kap. 12 tal-Ligijiet ta’ Malta, 

bhallikieku dan ir-rikors u dan id-dokument kienu att gudizzjarju. 

 

2. Wara żmien twil, il-konvenuta ġie notifikat bil-proċedura tal-pubblikazzjoni u affissjoni, 

u ġiet dikjarata kontumaċi (ara paġ 25 – 43; u 62; u verbali tal-15 ta’ Jannar 2024).  

 

3. L-attur ippreżenta affidavit ta’ Joseph Attard (paġ. 67) u l-konvenuta, li kellha tlett 

ġimgħat mill-preżentata ta’ l-affidavit biex tressaq nota ta’ osservazzjonijiet, baqgħet 

siekta. Fl-affidavit tiegħu is-sur Attard, Manager fil-uffiċju tal-attur, ikkonferma l-

kontenut tar-rikors u d-dokumenti annessi miegħu. Ikkonferma ukoll li ma sar ebda ħlas 

mill-konvenuta u, għalhekk, li l-ammont għadu dovut kollu, kif mitlub.  

 

Għal dawn ir-raġunijiet, u fl-assenza ta’ difiża minn naħa tal-kumpannija konvenuta, il-qorti 

tilqa’ t-talba tar-rikorrent u fl-ewwel lok tordna r-reġistrazzjoni tad-dokument A anness mar-

rikors promutur bħala kopja uffiċjali tagħha biex b’hekk l-istess dokument jikkostitwixxi titolu 

eżekuttiv u fit-tieni lok tordna li kopja ta’ tar-rikors promutur u tad-dokument A miegħu anness 

jiġu notifikati lis-socjeta’ intimata skond id-disposizzjonijiet relevanti tal-Kap. 12 bhallikieku 

l-imsemmi rikors u d-dokument anness miegħu kienu att ġudizzjarju. Bl-ispejjeż kontra l-

kumpannija konvenuta. 

